
An Coiste Ainmniúcháin 
Sonraíochtaí agus Riachtanais
Eanáir 2026
)

Maidir le CORU
Is é CORU an rialtóir i dtaobh na ngairmeacha éagsúla sláinte in Éirinn.
Is é ár ról an pobal a chosaint trí iompar gairmiúil, oideachas, oiliúint agus inniúlacht ardchaighdeáin a chur chun cinn le clárú reachtúil na ngairmithe sláinte agus cúraim shóisialaigh.
Bunaíodh CORU faoin Acht um Ghairmithe Sláinte agus Cúraim Shóisialaigh, 2005 (arna leasú).
Istigh san eagraíocht tá an Chomhairle um Ghairmithe Sláinte agus Cúraim Shóisialaigh agus na Boird Chlárúcháin, bord amháin do gach gairm a ainmnítear san Acht. 

An Coiste Ainmniúcháin  
Is coiste de chuid na Comhairle é an Coiste Ainmniúcháin agus tá sé ann chun cabhrú leis an gcomhairle an próiseas ceapachán Coiste a threorú agus moltaí a dhéanamh don Chomhairle.  Tá téarmaí tagartha scríofa ag an gcoiste ina sonraítear go soiléir an t-údarás agus a dhualgais. 

Feidhm an Choiste
Is é cuspóir reachtúil CORU an pobal a chosaint. Tá an Coiste Ainmniúcháin i bhfeidhm lena chinntiú go dtreoraíonn an coiste an próiseas le haghaidh ceapacháin ar choistí agus go ndéanann sé moltaí maidir le ceapacháin den sórt sin don Chomhairle. 

Is ceanglas é go mbeadh taithí ábhartha a fuair siad le déanaí ag comhalta amháin ar a laghad den Choiste Ainmniúcháin i réimsí na hearcaíochta agus/nó na nAcmhainní Daonna.  Is ar feadh tréimhse ceithre bliana a bheidh ceapachán chuig an gcoiste seo ar dtús agus beidh comhaltaí incháilithe le bheith athcheaptha, suas le huasmhéid ocht mbliana ar an iomlán. 




Freagrachtaí maidir leis an ról ar an gCoiste Ainmniúcháin:

Chun cabhrú leis an gComhairle maoirseacht a dhéanamh agus ceannaireacht a thabhairt ar phróiseas ceapacháin an Choiste agus moltaí a dhéanamh don Chomhairle. Chomh maith leis sin, seo a leanas freagrachtaí agus dualgais an choiste ainmniúcháin: 

Tá an Coiste Ainmniúcháin ar bun ag an gComhairle chun na feidhmeanna seo a leanas a chomhlíonadh: 
1. A bheith i gceannas ar an bpróiseas le haghaidh ceapachán chuig gach Coiste den Chomhairle trí ghlaonna ar Léirithe Spéise a thionscnamh, a bhféadfaidh Cathaoirleach an Choiste seo a dhéanamh, agus moltaí a dhéanamh don Chomhairle. Agus moltaí á ndéanamh ag an gCoiste seo don Chomhairle, rachaidh sé i gcomhairle le Cathaoirleach na gCoistí faoi seach, más iomchuí, sula ndéanfar: 
a. meastóireacht a dhéanamh ar an gcothromaíocht scileanna, eolais agus taithí a theastaíonn le haghaidh folúntais; agus 
b. cur síos a ullmhú ar an ról agus ar na cumais a theastaíonn do cheapachán ar leith. Agus aon tacar scileanna, eolais agus taithí le haghaidh róil ar leith á leagan síos acu, cuirfidh an Coiste san áireamh an gá le pleanáil éifeachtach comhleantachta agus leanúnachas laistigh de na Coistí; nuair is cuí, úsáid a bhaint as fógraíocht oscailte chun an cuardach a éascú.
c. Féadfaidh sé, nuair is iomchuí, iarraidh ar an bhfeidhmeannas córas scórála céad scáileáin agus é sin a chur faoi bhráid an Choiste lena fhaomhadh. 
d. Breithneoidh sé iarrthóirí de réir tuillteanais agus de réir critéir oibiachtúla, agus le hurraim chuí do bhuntáistí na héagsúlachta, agus aire á tabhairt go bhfuil ainmnithe ar an eolas faoi na héilimh ama don ról agus go bhfuil dóthain ama acu don phost. 
e. Cinnteoidh sé go dtugtar ionduchtú agus oiliúint chuí ar bhealach tráthúil do chomhaltaí Comhairle, Coistí agus Grúpaí Comhairleacha ar a gceapadh. 
2. meastóireacht a dhéanamh ar struchtúr, méid agus comhdhéanamh (lena n-áirítear cothromaíocht scileanna, eolais, taithí, cothromaíocht inscne, ionchuimsiú agus éagsúlacht) na gCoistí Comhairleacha agus, tar éis dul i gcomhairle le Cathaoirleach an Choiste chuí, moltaí a chur faoi bhráid na Comhairle maidir le haon athruithe a mheasfar a bheith riachtanach; 
3. athbhreithniú a dhéanamh ar riachtanais cheannaireachta neamhfheidhmiúcháin CORU, d'fhonn a chinntiú go leanfaidh CORU de bheith ag feidhmiú go héifeachtach chun a mhisean leis an bpobal a chosaint a chur i gcrích. 


Scileanna, Eolas agus Cumais:

Riachtanach
· Taithí ábhartha i réimsí na hearcaíochta agus/nó na n-acmhainní daonna.
· Tuiscint shoiléir ar thábhacht leas an phobail a choinneáil i rialáil ardchaighdeáin, éifeachtúil, sheasta agus chothrom.
· Cumas cruthaithe chun cur le cinnteoireacht oibiachtúil trí bhreithiúnas fónta a chur i bhfeidhm.
· Taithí ar cheannaireacht éifeachtach le hardleibhéal ionracais  
· Scileanna maithe cumarsáide ó bhéal agus i scríbhinn agus scileanna idirphearsanta, lena n-áirítear an cumas cumarsáid a dhéanamh go gairmiúil agus caidrimh thábhachtacha a thógáil le raon páirtithe leasmhara.
· Taifead cruthaithe ar bhreithiúnas éifeachtach, cinnteoireacht, tionscnamh agus smaointeoireacht anailíseach
· Scileanna smaointeoireachta criticiúla le cumas cruthaithe le sonraí raon leathan saincheisteanna a thuiscint.

Inmhianaithe
· Taithí nó eolas léirithe ar obair chomhchosúil nó
· Eolas teicniúil ábhartha sa réimse sin. 


Tiomantas ama
Meastar go mbeidh an tiomantas ama thart ar 4 lá oibre in aghaidh na bliana, lena n-áirítear am ullmhúcháin/léitheoireachta agus oiliúna do chruinnithe. 

Oiliúint 
Cuireann CORU oiliúint ionduchtaithe ar fáil do chomhaltaí an Choiste Ainmniúcháin. 

Táille agus costais
Níl aon táille ann as freastal ar chruinnithe coiste. Féadfar costais taistil agus chothaithe a éileamh tríd an Aonad Airgeadais i Seirbhísí Corparáideacha le haghaidh costais a thabhaítear as taisteal chuig cruinnithe. 

Más mian leat iarratas a dhéanamh ar ról comhalta (seachtrach) den Choiste Ainmniúcháin, líon isteach anfhoirm iarratais oifigiúil, atá ar fáil ag an nasc anseo ar an gcuid folúntas  de shuíomh gréasáin CORU. 

Seol an fhoirm iarratais chomhlánaithe chuig appointments@coru.ie tráth nach déanaí ná 3pm, Dé hAoine, an 6 Márta 2026.

Le tuilleadh eolais a fháil faoi CORU, féach www.coru.ie


Cosaint Sonraí 
Caitear le sonraí pearsanta a chuirtear ar fáil do CORU de réir an Rialacháin Ghinearálta maidir le Cosaint Sonraí agus de réir na nAchtanna um Chosaint Sonraí, 2018. Coimeádfar na sonraí ar feadh tréimhse nach faide ná mar is gá chun na críocha ar chucu a phróiseáiltear na sonraí sin, agus coimeádfar iad ar bhealach a chinnteoidh slándáil iomchuí na sonraí, lena n-áirítear próiseáil neamhúdaraithe nó neamhdhleathach sonraí. 

Má éiríonn le d’iarratas ar an ról mar chomhalta seachtrach ar an gCoiste Ainmniúcháin, leanfar de do shonraí pearsanta a phróiseáil i gcomhréir leis an gcúis shonraithe le haghaidh ballraíocht ar an gcoiste agus ní choimeádfar do shonraí níos faide ná mar is gá. 

Féadfaidh CORU na sonraí a chuir tú ar fáil ar an bhfoirm iarratais a nochtadh d'fhoinsí seachtracha ar na cúiseanna a leanas – i gcás ina bhfuil measúnóir seachtrach ag cabhrú leis an ngearrliosta don fholúntas ar choiste na Comhairle ar a ndearna tú iarratas air, agus d’iniúchóirí inmheánacha agus seachtracha. 

